
123

Tante pe-i cen façeivan balli e rionde

Con atti coscì lûbrici e lascivi

Che solo a-ô veddie mille vêugge immonde

Adesciâse in voî mæximo sentivi;

Tante finzeivan poi d’andâse a asconde

Pe ammiâ ûn pittin se apprêuvo ghe corrivi

A çercâle, e impegnâve in amorose

Lotte ne-ô lêugo, dove s’ëan ascose.


124

Con sorriso grazioso e atto gentile

Atre con corrî avanti e poi fermâse

V’invitavan lô mæxime a scorrîle:

Atre ve paiva veddile demoâse

E treppâ fra lô sole, cö virile

Sesso quæxi sdegnando d’intrigâse;

Ma ô favan con tâ brio, che ûn vivo ardô

In voî sentivi de treppâ con lô.


125

Destaccavan infin atre da-e ciante

I frûti ciù matûri e ciù gûstosi

Pe regallâli insemme a ûn elegante

Masso de scioî a-i Europei famosi;

Ma ô façeivan con l’aia a ciù galante

E co-i moddi ciù liberi e maiziosi,

Tanto che e belle donatrici allôa

Ciù che i frûti e che e scioî ghe fessan gôa.


126

Là ô veddeiva l’Eroe dexe mainæ

De dozze, ch’ô n’aveiva pe equipaggio

Con Ferrante e Garzia e Temo occupæ

A refâse de peñe do naufraggio

Con godîse e delizie e a libertæ

De quello strano e magico serraggio

De belle ninfe, invexendæ con lô

A fâ a rionda, a scorrîse, a fâ l’amô.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/454&oldid=40710"


				
			

			
			

		
		
		  
  	
  		 
 
  		
  				Ùrtima modìfica a-i 20 nov 2021, a-e ôe 18:40
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 20 nov 2021 a-e 18:40.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








